
Events … (Conferences, Meetings, Trainings & Workshops) 

 

Aksara tersusun membawa makna, 

Biarlah apapun pentas diguna, 

Indah bicara tiada tandingnya, 

Pantun adat warisan bangsa. 

 

Sempena kemenangan Puan Melati Desa dalam Pertandingan Pantun yang dianjurkan Perpustakaan 

Tun Abdul Razak Kampus Bertam, UiTM Cawangan Pulau Pinang, warga APB ramai yang me-

lahirkan rasa gembira dan bangga atas kejayaan beliau. Tidak kurang juga yang mengucapkan tahniah 

sambil berpantun. Di sini dilampirkan beberapa rangkap pantun yang dihasilkan pensyarah Akademi 

Pengajian Bahasa sewaktu ucapan tahniah dalam kumpulan WhatsApp jabatan sebagai kenang-

kenangan. Jabatan      memang tak kurang pemantun yang berwibawa.  

 

[25/02, 11:23 am] Prof. Madya Dr. Rofiza: 

Masuk ke hutan mencari jati, 

Dapat pula kayu gaharu, 

Tahniah diucapkan, Kak Melati, 

Kami semua sungguh terharu. 

 

[25/02, 11:35 am] Pn. Melati Desa: 

Tiada kata seindah madah, 

Tiada warna seindah pelangi, 

Tahniah kata indah wadah, 

Tanda sirna indahnya hati. 

 

[25/02, 11:43 am] Prof. Madya Dr. Rofiza: 

Engkau pulang dengan bahagia, 

Kami terima kemenanganmu, 

Teruskan usaha, teruskan berjaya, 

Tanda kegigihan tanpa jemu. 

 

[25/02, 12:14 pm] En. Muhammad Aiman: 

Sekuntum teratai di dalam tempayan, 

Sungguh mekar harum meraksi, 

Tahniah diucap atas pencapaian, 

Teruskan momentum tingkatkan prestasi. 

 

[25/02, 1:07 pm] Pn. Melati Desa: 

Orang daik sejati sentosa, 

Sembah luhur tiada sugul, 

Orangnya baik melati desa, 

Sumpah jujur tak angkat bakul. 

Indahnya Pantun 
Oleh Wan Noorli Razali, Prof. Madya Dr. Rofiza Aboo Bakar, Melati Desa & Muhammad Aiman Abdul Halim 

